
 
 

 
 

ᐅᑯᓄᖓ:   ᐃᓚᒋᔭᐅᔪᑦ ᓄᓇᕗᒻᒥ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᖕᓄᑦ  

ᐅᕙᙵᑦ: ᒪᓕᒐᓕᕆᕙᑦᑐᑦ ᐃᓕᖅᑯᓯᖃᑦᑎᐊᕆᐊᖃᕐᓂᖏᑦ ᐊᒻᒪᓗ ᐃᖅᑲᓇᐃᔭᖅᑎᓪᓗᒋᑦ ᑲᒪᑦᑎᐊᕆᐊᖃᕐᓂᖏᑦ ᑲᑎᒪᔨᕋᓛᑦ 

 ᓂᑯᓚᐃ ᓯᑦᒪᓐ, ᐃᒃᓯᕙᐅᑕᖅ, ᐊᒻᒪᓗ ᒍᓗᐊᕆᔭ ᓵᖕ, ᐃᒃᓯᕙᐅᑕᐅᑉ ᑐᖏᓕᖓ 

ᐱᔾᔪᑎᓕᒃ:  ᐅᓂᒃᑳᑦ 2022-2023 ᐊᕐᕌᒍᑕᒫᑦ ᑲᑎᒪᕕᔾᔪᐊᕐᓂᖏᑦ 

ᐅᓪᓗᖅ:  ᔫᓂ 5, 2023 

 

 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ ᖃᐅᔨᒪᑦᑎᐊᕆᐊᓖᑦ ᓄᓇᕗᒻᒥᐅᑦ ᐱᔨᑦᑎᖅᑕᐅᒐᓗᐊᕐᒪᖔᕐᒥᒃ ᒪᓕᒐᓕᕆᔨᓄᑦ 

ᖃᓄᐃᓕᐅᑦᑎᐊᕆᐊᖃᒻᒪᕆᑦᑎᓪᓗᒋᑦ ᐱᓕᕆᐊᖃᖃᑦᑕᖅᑐᓄᑦ ᖃᐅᔨᒪᓂᖃᐅᑦᑎᐊᕐᓗᑎᒃ ᐊᒻᒪᓗ ᐱᓕᕆᔨᒻᒪᕆᐅᑦᑎᐊᕐᓂᒃᑯᑦ 

ᐃᓕᖅᑯᓯᖃᕐᓗᑎᑦ. ᑕᒪᓐᓇ ᐱᓇᓱᐊᒐᖓ ᐊᑐᖅᑕᐅᖁᓪᓗᒍ, ᒪᓕᒐᓕᕆᕙᑦᑐᑦ ᐃᓕᖅᑯᓯᖃᑦᑎᐊᕆᐊᖃᕐᓂᖏᑦ ᐊᒻᒪᓗ ᐃᖅᑲᓇᐃᔭᖅᑎᓪᓗᒋᑦ 

ᑲᒪᑦᑎᐊᕆᐊᖃᕐᓂᖏᑦ ᑲᑎᒪᔨᕋᓛᑦ ᐱᖓᓱᐃᓕᖅᑲᖓᔪᒃᑯᑦ ᑲᒪᒋᔭᖃᕆᐊᓖᑦ: (1) ᖃᐅᔨᒪᑦᑎᐊᕐᓗᑎᑦ ᓄᓇᕗᒻᒥ 

ᐃᓕᖅᑯᓯᖃᑦᑎᐊᕆᐊᖃᕐᓂᖏᑦ ᐱᓕᕆᔨᒻᒪᕇᑦ ᒪᓕᑦᑕᐅᔭᕆᐊᓕᖏᑦ ᒪᓕᑦᑕᐅᒐᓗᐊᕐᒪᖔᕐᒥᒃ; (2) ᕿᒥᕐᕈᓗᑎᑦ ᓄᓇᕗᒻᒥ 

ᒪᓕᒐᓕᕆᔪᓐᓇᓂᕐᒧᑦ ᐃᓚᒋᔭᐅᓗᓂ ᒪᓕᑦᑕᐅᔭᕆᐊᓖᑦ ᒪᓕᒐᓕᕆᓇᓱᐊᕈᒪᔪᓄᑦ ᑕᐃᒃᑯᑎᒎᓇᖅ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᓅᕈᓐᓇᖅᑐᑦ 

ᒪᓕᒐᓕᕆᓗᑎᑦ ᐊᖏᕈᑎᒥᒃ ᐊᑐᖅᑎᓪᓗᒋᑦ (3) ᑲᒪᒋᔭᖃᕐᓗᑎᑦ ᐅᓐᓂᕐᓘᑕᐅᓯᒪᔪᓂᑦ ᐱᔪᓐᓇᖅᑎᑕᐅᓯᒪᙱᑦᑐᑎᑦ ᐃᖅᑲᓇᐃᔭᕐᓂᖏᑦ 

ᒪᓕᒐᓕᕆᓗᑎᑦ.  ᓄᓇᕗᒻᒥ ᐃᓕᖅᑯᓯᖃᑦᑎᐊᕆᐊᖃᕐᓂᖏᑦ ᐱᓕᕆᔨᒻᒪᕇᑦ ᒪᓕᑦᑕᐅᔭᕆᐊᖃᕈᑎᖏᑦ ᖃᓄᐃᓕᐅᕈᑎᖃᕆᐊᓲᑦ 

ᑐᕌᖓᓂᖃᐅᖅᑐᓂᑦ ᓴᖅᑭᖅᐸᓪᓕᐊᔪᓂᓪᓗ ᐃᓕᖅᑯᓯᖃᑲᒻᒪᒃᓯᒪᔪᓂᑦ ᐱᔾᔪᑎᓂᑦ ᒪᓕᒐᓕᕆᕙᑦᑐᓂᑦ;  

 

ᒪᓕᒐᓕᕆᕙᑦᑐᑦ ᐃᓕᖅᑯᓯᖃᑦᑎᐊᕆᐊᖃᕐᓂᖏᑦ ᐊᒻᒪᓗ ᐃᖅᑲᓇᐃᔭᖅᑎᓪᓗᒋᑦ ᑲᒪᑦᑎᐊᕆᐊᖃᕐᓂᖏᑦ ᑲᑎᒪᔨᕋᓛᑦ ᑲᑎᒪᖃᑦᑕᓚᐅᖅᑐᑦ 

2022-2023−ᖑᑎᓪᓗᒍ ᐅᓂᒃᑳᕐᓇᒥ ᐱᕙᓪᓕᐊᔪᒻᒪᕆᐅᖁᓪᓗᒋᑦ ᑕᒪᐃᓐᓂ ᑲᑎᒪᔾᔪᑎᒃᓴᐅᓂᐊᖅᑐᓂᑦ ᐊᕐᕌᒍᒧᑦ. 

 

 

I. ᓄᓇᕗᒻᒥ ᐃᓕᖅᑯᓯᖃᑦᑎᐊᕆᐊᖃᕐᓂᖏᑦ ᐱᓕᕆᔨᒻᒪᕇᑦ ᒪᓕᑦᑕᐅᔭᕆᐊᖃᕈᑎᖏᑦ 

ᓄᓇᕗᒻᒥ ᐃᓕᖅᑯᓯᖃᑦᑎᐊᕆᐊᖃᕐᓂᖏᑦ ᐱᓕᕆᔨᒻᒪᕇᑦ ᒪᓕᑦᑕᐅᔭᕆᐊᖃᕈᑎᖏᑦ ᖃᓄᐃᑦᑑᓂᖏᑦ ᐊᓯᔾᔨᖅᑕᐅᕙᓪᓕᐊᖏᓐᓇᓲᑦ ᐊᔾᔨᖃᖁᓪᓗᒍ 

ᖁᑦᑎᓂᖅᐹᒥᒃ ᐱᓕᕆᑦᑎᐊᖃᑦᑕᕋᓗᐊᕐᒪᖔᑕ ᐃᓕᖅᑯᓯᖃᑦᑎᐊᕐᓗᑎᑦ ᒪᓕᑦᑕᐅᔭᕆᐊᓕᖕᓂᒃ ᒪᓕᓪᓗᑎᑦ. ᒪᓕᒐᓕᕆᕙᑦᑐᑦ 

ᐃᓕᖅᑯᓯᖃᑦᑎᐊᕆᐊᖃᕐᓂᖏᑦ ᐊᒻᒪᓗ ᐃᖅᑲᓇᐃᔭᖅᑎᓪᓗᒋᑦ ᑲᒪᑦᑎᐊᕆᐊᖃᕐᓂᖏᑦ ᑲᑎᒪᔨᕋᓛᑦ ᐊᕐᕌᒍᑕᒫᑦ ᕿᒥᕐᕈᓲᑦ ᒪᓕᒃᑕᐅᔭᕆᐊᖃᖅᑐᓂᑦ  

ᐊᒻᒪᓗ ᐊᑐᓕᖁᔭᓕᐅᕈᑕᐅᓯᒪᔪᓂᒃ ᓄᑖᕈᕆᐊᖅᑎᑦᑎᕙᑦᑐᑎᑦ ᑕᐃᒪᐃᒋᐊᖃᕋᐃᒻᒪᑕ. ᐃᓚᒋᔭᐅᓪᓗᓂ ᑕᒪᓐᓇ ᐃᖅᑲᓇᐃᔮᕆᔭᐅᓲᖅ, ᑖᒃᑯᐊ 

ᒪᓕᒐᓕᕆᕙᑦᑐᑦ ᐃᓕᖅᑯᓯᖃᑦᑎᐊᕆᐊᖃᕐᓂᖏᑦ ᐊᒻᒪᓗ ᐃᖅᑲᓇᐃᔭᖅᑎᓪᓗᒋᑦ ᑲᒪᑦᑎᐊᕆᐊᖃᕐᓂᖏᑦ ᑲᑎᒪᔨᕋᓛᑦ ᐱᓕᕆᖃᑎᖃᓲᑦ ᐊᕐᕌᒍᒥ 

ᑎᓴᒪᐃᕋᖅᑐᑎᑦ ᑖᒃᑯᓂᖓ ᐃᓕᒌᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑕ ᑲᓇᑕᒥ. 

 

ᐃᓕᒌᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑕ ᑲᓇᑕᒥ, ᐊᔾᔨᒌᔾᔫᒥᓕᖅᑎᑕᐅᖁᓪᓗᒋᑦ ᒪᓕᒐᕋᓛᑦ ᐱᓕᕆᔨᒻᒪᕆᐅᔪᑦ ᒪᓕᒋᐊᓕᖏᑦ ᑲᓇᑕᒥ, 

ᐃᖅᑲᓇᐃᔭᖃᑎᖃᖅᓯᒪᔪᑦ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᓂᑦ ᐋᖅᑭᒃᓱᐃᖁᓪᓗᒋᑦ ᐋᖅᑭᒃᓯᒪᔪᑦ ᒪᓕᒃᑕᐅᔭᕆᐊᓖᑦ ᐱᓕᕆᔨᒻᒪᕆᐅᔪᑦ 

ᒪᓕᒃᑕᐅᔭᕆᐊᖃᖅᑐᖁᑎᖏᑦ. ᐃᓕᒌᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑕ ᑲᓇᑕᒥ ᕿᒥᕐᕈᖃᑦᑕᓲᑦ ᐋᖅᑭᒃᓯᒪᔪᑦ ᒪᓕᒃᑕᐅᔭᕆᐊᓖᑦ 

ᐱᓕᕆᔨᒻᒪᕆᐅᔪᑦ ᒪᓕᒃᑕᐅᔭᕆᐊᖃᖅᑐᖁᑎᖏᖕᓂᑦ ᖃᐅᔨᒪᓇᑦᑎᐊᖁᓪᓗᒍ ᖃᓄᐃᓕᐅᕈᑎᖃᕆᐊᓲᖑᒐᓗᐊᕐᒪᖔᑕ ᐱᐅᓛᒃᑯᑦ 

ᐃᓕᖅᑯᓯᕆᔭᐅᓲᓂᑦ ᐊᒻᒪᓗ ᓴᖅᑭᖅᐸᓪᓕᐊᔪᓂᑦ ᒪᓕᒐᓕᕆᓂᕐᒧᑦ ᐃᓕᖅᑯᓯᖃᑦᑎᐊᕆᐊᖃᕐᓂᖏᖕᓂᒃ. ᓄᓇᕗᒻᒥ 

ᐃᓕᖅᑯᓯᖃᑦᑎᐊᕆᐊᖃᕐᓂᖏᑦ ᐱᓕᕆᔨᒻᒪᕇᑦ ᒪᓕᑦᑕᐅᔭᕆᐊᖃᕈᑎᖏᑦ ᐊᔾᔨᖃᓗᐊᖅᑐᑦ ᐋᖅᑭᒃᓯᒪᔪᑦ ᒪᓕᒃᑕᐅᔭᕆᐊᓖᑦ ᐱᓕᕆᔨᒻᒪᕆᐅᔪᑦ 

ᒪᓕᒃᑕᐅᔭᕆᐊᖃᖅᑐᖁᑎᖏᖕᓂᑦ. 

 

 

a. ᓇᓕᒧᒌᙱᑦᑐᒃᑯᑦ ᑲᒪᒋᔭᐅᓂᖏᑦ ᐊᒻᒪᓗ ᐸᕝᕕᓵᖃᕐᓂᖅ 

 

ᐃᓕᒌᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑕ ᑲᓇᑕᒥ ᐊᖏᔪᒻᒪᕆᐊᓗᓐᓂᒃ ᐋᖅᑮᒋᐊᖅᓯᕋᑖᓚᐅᖅᑐᑦ ᑖᒃᑯᓄᖓ ᐋᖅᑭᒃᓯᒪᔪᑦ 

ᒪᓕᑦᑕᐅᔭᕆᐊᖃᖅᑐᖁᑎᖏᖕᓂᑦ ᐱᔾᔪᑎᖃᖅᑐᓂᒃ ᓇᓕᒧᒌᙱᑦᑐᒃᑯᑦ ᑲᒪᒋᔭᖃᖅᑐᖃᓕᖅᑎᓪᓗᒍ ᐊᒻᒪᓗ ᐸᕝᕕᓴᒃᑕᐅᓂᖏᖕᓂᒃ. ᑕᒪᒃᑯᐊ 

ᐋᖅᑭᒋᐊᕈᑕᐅᓯᒪᕗᑦ ᑲᒪᒋᔭᐅᖁᓪᓗᒋᑦ ᐊᑲᐅᙱᓕᐅᕈᑎᖃᕈᑎᒋᔭᐅᕙᓐᓂᖏᑦ ᐸᕝᕕᓴᒃᑕᐅᓪᓗᑎᑦ ᐊᒻᒪᓗ ᓇᓕᒧᒌᙱᑦᑐᒃᑯᑦ ᑲᒪᒋᔭᐅᓂᖏᑦ 

ᐃᖅᑲᓇᐃᔭᕐᕕᓂ ᑐᑭᒧᐊᑦᑎᑦᑎᓂᖅᓴᐅᓕᖅᑐᑎᑦ ᐃᓚᒋᔭᐅᔪᖁᑎᒥᓄᑦ. 

 

 

 



2020-2021−ᖑᑎᓪᓗᒍ, ᒪᓕᒐᓕᕆᕙᑦᑐᑦ ᐃᓕᖅᑯᓯᖃᑦᑎᐊᕆᐊᖃᕐᓂᖏᑦ ᐊᒻᒪᓗ ᐃᖅᑲᓇᐃᔭᖅᑎᓪᓗᒋᑦ ᑲᒪᑦᑎᐊᕆᐊᖃᕐᓂᖏᑦ ᑲᑎᒪᔨᕋᓛᑦ 

ᑭᐅᔾᔪᑎᒃᓴᒥᓂᒃ ᐅᖃᐅᓯᖃᓚᐅᖅᑐᑦ ᑖᒃᑯᐊ ᐃᓕᒌᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑕ ᑲᓇᑕᒥ ᑐᓴᕆᐊᕐᕕᖃᖅᑎᓪᓗᒋᑦ ᑕᒪᒃᑯᓄᖓ 

ᐊᓯᔾᔨᕐᓂᐅᓯᒪᔪᓄᑦ. ᑭᖑᓂᐊᒍᑦ ᐃᓕᒌᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑕ ᑲᓇᑕᒥ ᐊᖏᖅᓯᔪᒥᓂᐅᓚᐅᖅᑎᓪᓗᒋᑦ ᐊᑐᕐᓂᐊᓕᖅᑎᓪᓗᒋᓪᓗ 

ᐋᖅᑭᒋᐊᖅᓯᒪᔪᓂᒃ ᐋᖅᑭᒃᑕᐅᓯᒪᔪᑦ ᒪᓕᒃᑕᐅᔭᕆᐊᖃᖅᑐᖁᑎᖏᑦ ᑕᐃᑲᓂ ᐊᒃᑑᕝᕙ 2022−ᖑᑎᓪᓗᒍ, ᒪᓕᒐᓕᕆᕙᑦᑐᑦ 

ᐃᓕᖅᑯᓯᖃᑦᑎᐊᕆᐊᖃᕐᓂᖏᑦ ᐊᒻᒪᓗ ᐃᖅᑲᓇᐃᔭᖅᑎᓪᓗᒋᑦ ᑲᒪᑦᑎᐊᕆᐊᖃᕐᓂᖏᑦ ᑲᑎᒪᔨᕋᓛᑦ ᑲᑎᒪᖃᑦᑕᓚᐅᖅᑐᑦ ᑕᒫᓂ ᐅᓂᒃᑳᓕᐅᕐᓇᖅ 

ᐊᕐᕌᒍᐊᓂ ᐃᓱᒪᒃᓴᖅᓯᐅᕈᑎᖃᖅᑐᑎᑦ ᐊᑐᓕᖅᑎᑕᐅᓂᖓᓂᒃ ᓄᓇᕗᒻᒥ. ᓯᓚᑖᓂᒥᐅᑕᖅ ᒪᓕᒐᓕᕆᔨ ᑭᒡᒐᖅᑐᐃᓪᓗᓂ ᒪᓕᒐᓕᕆᕙᑦᑐᑦ 

ᐃᓕᖅᑯᓯᖃᑦᑎᐊᕆᐊᖃᕐᓂᖏᑦ ᐊᒻᒪᓗ ᐃᖅᑲᓇᐃᔭᖅᑎᓪᓗᒋᑦ ᑲᒪᑦᑎᐊᕆᐊᖃᕐᓂᖏᑦ ᑲᑎᒪᔨᕋᓛᓂᑦ ᖃᐅᔨᓴᓚᐅᖅᐳᖅ ᐋᖅᑭᒃᑕᐅᓯᒪᔪᒥᒃ 

ᒪᓕᒃᑕᐅᔭᕆᐊᖃᖅᑐᖁᑎᖏᑦ ᐊᓯᔾᔨᖅᑕᐅᓂᒃᓴᖏᑕ ᐊᒻᒪᓗ ᐃᓱᒪᓕᐅᓚᐅᖅᑐᓂ ᐊᐳᕈᑎᖃᑎᒻᒪᑕ ᐅᓪᓗᒥᐅᔪᖅ ᓄᓇᕗᒻᒥ ᐱᖁᔭᖏᖕᓂ.  
 

ᒪᓕᒐᓕᕆᕙᑦᑐᑦ ᐃᓕᖅᑯᓯᖃᑦᑎᐊᕆᐊᖃᕐᓂᖏᑦ ᐊᒻᒪᓗ ᐃᖅᑲᓇᐃᔭᖅᑎᓪᓗᒋᑦ ᑲᒪᑦᑎᐊᕆᐊᖃᕐᓂᖏᑦ ᑲᑎᒪᔨᕋᓛᑦ ᑐᓴᕆᐊᕈᒪᓚᐅᖅᐳᑦ ᑭᖑᓪᓕᖅᐹᒥᒃ 

ᐅᖃᐅᔾᔭᐅᔪᒪᓪᓗᑎᑦ ᑕᒪᐃᓐᓂ ᐃᓚᒋᔭᐅᔪᓂᑦ ᓄᓇᕗᒻᒥ ᒪᓕᒐᓕᕆᔨᓂᑦ ᖃᐅᔨᒋᐊᖅᑐᒥᓂᐅᔪᑦ ᐋᖅᑭᒋᐊᖅᑕᐅᓂᖓᓂᒃ ᓄᓇᕗᒻᒥ 

ᒪᓕᒐᓕᕆᔪᓐᓇᕐᓂᕐᒨᖓᔪᓂᒃ. ᓯᕗᒧᐊᒍᑎᖃᖅᑐᑎᑦ, ᐅᑯᐊ ᕿᒥᕐᕈᔭᐅᓚᐅᖅᑐᑎᑦ ᑭᐅᔾᔪᑎᒥᓃᑦ, ᒪᓕᒐᓕᕆᕙᑦᑐᑦ ᐃᓕᖅᑯᓯᖃᑦᑎᐊᕆᐊᖃᕐᓂᖏᑦ 

ᐊᒻᒪᓗ ᐃᖅᑲᓇᐃᔭᖅᑎᓪᓗᒋᑦ ᑲᒪᑦᑎᐊᕆᐊᖃᕐᓂᖏᑦ ᑲᑎᒪᔨᕋᓛᑦ ᓂᕆᐅᑦᑐᑦ ᐊᑐᓕᖁᔨᒐᔭᕐᒪᑕ ᑖᒃᑯᓄᖓ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ 

ᐊᐅᓚᑦᑎᔨᓂᑦ ᐊᑐᖅᑕᐅᖁᔨᓗᑎᑦ ᐋᖅᑭᒋᐊᖅᓯᒪᔪᓂᑦ ᑖᒃᑯᓄᖓ ᓄᓇᕗᒻᒥ ᐃᓕᖅᑯᓯᖃᑦᑎᐊᕆᐊᖃᕐᓂᖏᑦ ᐱᓕᕆᔨᒻᒪᕇᑦ 

ᒪᓕᑦᑕᐅᔭᕆᐊᖃᕈᑎᖏᖕᓅᖅᑕᐅᓗᑎᑦ.  
 

ᒪᓕᒐᓕᕆᕙᑦᑐᑦ ᐃᓕᖅᑯᓯᖃᑦᑎᐊᕆᐊᖃᕐᓂᖏᑦ ᐊᒻᒪᓗ ᐃᖅᑲᓇᐃᔭᖅᑎᓪᓗᒋᑦ ᑲᒪᑦᑎᐊᕆᐊᖃᕐᓂᖏᑦ ᑲᑎᒪᔨᕋᓛᑦ ᑲᔪᓰᓐᓇᕐᓂᖅ ᒪᓕᒐᓕᕆᓂᕐᒧᑦ 

ᐃᓕᓐᓂᐊᖏᓐᓇᕐᓗᑎᑦ ᖃᓄᐃᓕᐅᖅᑎᑦᑎᓂᖃᓛᖅᑐᑦ ᐅᑭᐊᒃᓵᖅ ᓇᓕᒧᒌᙱᑦᑐᒃᑯᑦ ᐊᒻᒪᓗ ᐸᕝᕕᓴᒃᑕᐅᖃᑦᑕᓂᕐᒧᑦ ᐱᖃᓯᐅᑎᓯᒪᒐᔭᕐᓂᖏᑦ 

ᑎᑎᕋᖅᑕᐅᓗᑎᑦ. ᓯᓚᑖᓃᑦᑐᒧᑦ ᒪᓕᒐᓕᕆᔨᒧᑦ ᐃᑲᔪᖅᑕᐅᓗᑕ, ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ ᐱᓕᕆᐊᖃᖅᑎᑦᑎᓚᖅᑐᑦ ᒪᓕᒐᓕᕆᓂᕐᒧᑦ 

ᐃᓕᓐᓂᐊᖏᓐᓇᕐᓂᕐᒥᒃ ᖃᓄᐃᓕᐅᖅᑎᑎᓪᓗᑎᑦ ᓄᕖᕝᕙ 2022-ᖑᑎᓪᓗᒍ ᓄᑖᕈᕆᐊᖅᑕᐅᓂᖏᖕᓂᑦ ᑖᒃᑯᐊ ᓄᓇᕗᒻᒥ 

ᐃᓕᖅᑯᓯᖃᑦᑎᐊᕆᐊᖃᕐᓂᖏᑦ ᐱᓕᕆᔨᒻᒪᕇᑦ ᒪᓕᑦᑕᐅᔭᕆᐊᖃᕈᑎᖏᑦ 2021-2022 ᐅᓂᒃᑳᓕᐅᕐᓇᑉ ᐊᕐᕌᒍᖓᓂ.  
 

b. ᐃᖅᑲᖅᑐᐃᕕᒻᒦᙱᑦᑐᓂ ᐃᖅᑲᖅᑐᐃᕕᒻᒨᖅᑎᑕᖅ ᑐᓴᐅᒪᑎᑦᑎᒍᑎᖏᑦ 
 

ᐃᓕᒌᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑕ ᑲᓇᑕᒥ ᓄᑖᕈᕆᐊᖅᑎᑦᑎᕋᑖᔪᒻᒥᔪᑦ ᐋᖅᑭᒃᓱᖅᑕᐅᓯᒪᔪᒥᒃ ᒪᓕᑦᑕᐅᔭᕆᐊᓕᒻᒥᒃ ᓄᑖᕐᒥᒃ 

ᒪᓕᒐᕋᓛᖃᓕᖅᑐᑎᑦ ᑲᒪᒋᔭᐅᓂᒃᓴᖏᖕᓂᑦ ᐃᖅᑲᖅᑐᐃᕕᒻᒦᙱᑦᑐᓂ ᐃᖅᑲᖅᑐᐃᕕᒻᒨᖅᑎᑕᖅ ᐃᖅᑲᑐᖅᑕᐅᓂᑦ ᐊᒻᒪᓗ ᐊᑕᐅᓯᑐᐊᖅ ᑐᓴᐅᒪᑎᑦᑎᒍᑎᑦ 

ᑭᓪᓕᓯᓂᐊᖅᑎᒃᑯᓐᓄᑦ. ᑖᒃᑯᐊ ᐃᖅᑲᖅᑐᐃᕕᒻᒦᙱᑦᑐᓂ ᐃᖅᑲᖅᑐᐃᕕᒻᒨᖅᑎᑕᖅ ᓈᓚᒍᑕᐅᓂᖏᑦ ᐋᖅᑭᒋᐊᖅᑕᐅᓯᒪᔪᑦ ᐋᖅᑭᓱᖅᑕᐅᓯᒪᒻᒪᑕ 

ᖃᐅᔨᒪᔭᐅᖁᓪᓗᒋᑦ ᐊᔾᔨᐅᙱᒻᒪᕆᓐᓂᖓ ᐃᖅᑲᖅᑐᐃᕕᒻᒦᙱᑦᑐᓂ ᐃᖅᑲᖅᑐᐃᕕᒻᒨᖅᑎᑕᖅ ᓈᓚᒍᑕᐅᓂᖏᑦ ᐊᒻᒪᓗ ᖃᐅᔨᒪᔭᐅᑦᑎᐊᖁᓪᓗᒍ 

ᐅᔾᔨᖅᓱᑦᑎᐊᕆᐊᖃᕐᓂᖏᑦ ᒪᓕᒐᓕᕆᔩᑦ ᐃᖅᑲᖅᑐᐃᕕᒻᒥ ᐱᓕᕆᐊᖃᖃᑦᑕᖅᑎᓪᓗᒋᑦ, ᐊᑕᐅᓯᑐᐊᕐᒥᒃ ᐃᖅᑲᖅᑐᐃᕕᒻᒦᑦᑐᖃᖅᑎᓪᓗᒍ 

ᑐᓴᐅᒪᑎᑦᑎᔭᕆᐊᖃᕐᓂᖏᑦ ᑭᓪᓕᓯᓂᐊᖅᑎᓄᑦ. 
 

ᑕᐃᒫᒃᓴᐃᓐᓇᖅ ᓇᓕᒧᒌᙱᑦᑐᒃᑯᑦ ᑲᒪᒋᔭᐅᔪᑦ ᐊᒻᒪᓗ ᐸᕝᕕᓴᑦᑕᐅᔪᑦ ᖃᓄᐃᓕᐅᕈᑕᐅᔭᕆᐊᖃᕐᓂᖏᑦᑕ ᐋᖅᑭᒋᐊᖅᑕᐅᓯᒪᓂᖏᑦ, ᒪᓕᒐᓕᕆᔨᒃᑯᑦ 

ᑲᑐᔾᔨᖃᑎᒌᖏᑦ ᓄᓇᕗᒻᒥ ᑭᐅᔾᔪᑎᖃᓚᐅᖅᑐᑦ ᐃᓕᒌᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑕ ᑲᓇᑕᒥ ᑐᓴᕆᐊᕐᕕᖃᖅᑎᓪᓗᒋᑦ ᐊᒻᒪᓗ ᑖᒃᑯᐊ 

ᒪᓕᒐᓕᕆᕙᑦᑐᑦ ᐃᓕᖅᑯᓯᖃᑦᑎᐊᕆᐊᖃᕐᓂᖏᑦ ᐊᒻᒪᓗ ᐃᖅᑲᓇᐃᔭᖅᑎᓪᓗᒋᑦ ᑲᒪᑦᑎᐊᕆᐊᖃᕐᓂᖏᑦ ᑲᑎᒪᔨᕋᓛᑦ ᐅᖃᐅᔾᔭᐅᖃᑦᑕᕈᒪᓚᐅᖅᑐᑦ 

ᓄᓇᕗᒻᒥ ᒪᓕᒐᓕᕆᔨᐅᔪᑦ ᐃᓚᒋᔭᐅᔪᓄᑦ. ᒪᓕᒐᓕᕆᕙᑦᑐᑦ ᐃᓕᖅᑯᓯᖃᑦᑎᐊᕆᐊᖃᕐᓂᖏᑦ ᐊᒻᒪᓗ ᐃᖅᑲᓇᐃᔭᖅᑎᓪᓗᒋᑦ ᑲᒪᑦᑎᐊᕆᐊᖃᕐᓂᖏᑦ 

ᑲᑎᒪᔨᕋᓛᑦ ᓂᕆᐅᑦᑐᑦ ᐊᑐᓕᖁᔭᓕᐅᕋᔭᕐᒪᑕ ᐊᑐᖅᑕᐅᖃᑦᑕᕆᐊᓯᖁᔨᓗᑎᑦ ᑕᒪᒃᑯᓂᖓ ᐃᓚᒋᔭᐅᓂᐊᓕᖅᑐᓂᑦ ᑎᑎᕋᖅᓯᒪᐅᕐᓗᑎᑦ ᑖᒃᑯᓄᖓ 

ᓄᓇᕗᒻᒥ ᐃᓕᖅᑯᓯᖃᑦᑎᐊᕆᐊᖃᕐᓂᖏᑦ ᐱᓕᕆᔨᒻᒪᕇᑦ ᒪᓕᑦᑕᐅᔭᕆᐊᖃᕈᑎᖏᑦ. ᒪᓕᑦᑕᐅᔭᕆᐊᓖᑦ ᐅᓪᓗᒥᐅᔪᖅ ᑎᑎᕋᖅᓯᒪᔪᖃᙱᒻᒪᑕ 

ᐃᖅᑲᖅᑐᐃᕕᒻᒦᙱᑦᑐᓂ ᐃᖅᑲᖅᑐᐃᕕᒻᒨᖅᑎᑕᖅ ᓈᓚᓐᓂᐅᔪᓂᑦ. 
 

II. ᒪᓕᒐᓕᕆᔨᐅᔪᓐᓇᓕᖁᓪᓗᒍ ᒪᓕᑦᑕᐅᔭᕆᐊᓖᑦ ᑖᒃᑯᑎᒎᓇᖅ ᐅᑭᐅᖅᑕᖅᑐᑉ ᐊᕕᑦᑐᖅᓯᒪᓂᖓᓅᖃᑦᑕᖅᑐᑦ ᒪᓕᒐᓕᕆᔭᖅᑐᕐᓗᑎᑦ ᐊᖏᕈᑎ 
 

a. ᐅᖃᓕᒫᖅᑕᐅᔭᕆᐊᓖᑦ ᑎᑎᖅᑐᖅᓯᒪᓂᖏᑦ 
 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ ᐅᖃᓕᒫᖅᑕᐅᔭᕆᐊᓖᑦ ᑎᑎᖅᑐᖅᓯᒪᓂᖏᑦ ᐅᖃᓕᒫᖅᑕᐅᔭᕆᐊᖃᓪᓚᕆᑉᐳᑦ ᐱᖃᑕᐅᓕᕈᓐᓇᖁᓪᓗᒋᑦ 

ᓄᓇᕗᒻᒥ ᒪᓕᒐᓕᕆᔨᐅᔪᓄᑦ ᑕᐃᒪᐃᒋᐊᖃᖅᑎᑎᓪᓗᓂ ᑖᓐᓇ ᐅᑭᐅᖅᑕᖅᑐᑉ ᐊᕕᑦᑐᖅᓯᒪᓂᖓᓅᖃᑦᑕᖅᑐᑦ ᒪᓕᒐᓕᕆᔭᖅᑐᕐᓗᑎᑦ ᐊᖏᕈᑎ. ᑖᒃᑯᐊ 

ᐅᖃᓕᒫᕋᒃᓴᑦ ᑎᑎᖅᑐᖅᓯᒪᓂᖏᑦ ᐊᕐᕌᒍᑕᒫᑦ ᕿᒥᕐᕈᓇᒃᑕᐅᔭᕆᐊᖃᖃᑦᑕᖅᑐᑦ ᑖᒃᑯᓄᖓ ᒪᓕᒐᓕᕆᕙᑦᑐᑦ ᐃᓕᖅᑯᓯᖃᑦᑎᐊᕆᐊᖃᕐᓂᖏᑦ ᐊᒻᒪᓗ 

ᐃᖅᑲᓇᐃᔭᖅᑎᓪᓗᒋᑦ ᑲᒪᑦᑎᐊᕆᐊᖃᕐᓂᖏᑦ ᑲᑎᒪᔨᕋᓛᑦ. ᒪᓕᒐᓕᕆᕙᑦᑐᑦ ᐃᓕᖅᑯᓯᖃᑦᑎᐊᕆᐊᖃᕐᓂᖏᑦ ᐊᒻᒪᓗ ᐃᖅᑲᓇᐃᔭᖅᑎᓪᓗᒋᑦ 

ᑲᒪᑦᑎᐊᕆᐊᖃᕐᓂᖏᑦ ᑲᑎᒪᔨᕋᓛᑦ ᑲᑎᒪᓯᒪᔪᑦ ᑕᒫᓂ ᐅᓂᒃᑳᕐᓇᑉ ᐊᕐᕌᒍᖓᓂ ᐅᖃᐅᓯᖃᖅᑐᑎᑦ ᖃᓄᐃᓕᖓᓕᕐᓂᖏᖕᓂᑦ ᐊᒻᒪᓗ ᐃᓗᓕᖏᖕᓂᑦ 

ᐅᖃᓕᒫᖅᑕᐅᔭᕆᐊᓖᑦ ᑎᑎᖅᑐᖅᓯᒪᓂᖏᑦ ᐊᒻᒪᓗ ᓴᖅᑮᔪᒫᕐᒥᔪᑦ ᐊᓯᔾᔨᖅᑕᐅᓯᒪᔪᒥᒃ ᑲᒪᒋᔭᐅᔭᕆᐊᖃᕐᓂᖏᖕᓂᒃ ᐅᖃᓕᒫᖅᑕᐅᔭᕆᐊᓖᑦ 

ᑎᑎᖅᑐᖅᓯᒪᓂᖏᑦ 2023-2024−ᖑᓕᖅᐸᑦ. 
 

b. ᐃᓕᖅᑯᓯᕐᒥᒃ ᖃᐅᔨᒪᔭᕆᐊᖃᕐᓂᕐᒧᑦ ᐱᓕᒻᒪᒃᓴᕐᓂᖅ 
 

ᐃᓕᖅᑯᓯᕐᒥᒃ ᖃᐅᔨᒪᓕᖁᓪᓗᒋᑦ ᑎᑎᖅᑲᑦ ᐱᕐᔪᐊᖑᕗᑦ ᐅᖃᓕᒫᖅᑕᐅᔭᕆᐊᖃᓪᓚᕆᑦᑐᑦ ᑎᑎᖅᑐᖅᓯᒪᓂᖏᑦ ᐅᖃᓕᒫᖅᑕᐅᔭᕆᐊᖃᖅᑐᑎᑦ 

ᑕᐃᒪᐃᒋᐊᖃᖅᑎᑎᓪᓗᓂ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᓅᕈᓐᓇᖅᑐᑦ ᒪᓕᒐᓕᕆᓗᑎᑦ ᐊᖏᕈᑎ. ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ 

ᐊᒻᒪᓗ ᒪᓕᒐᓕᕆᕙᑦᑐᑦ ᐃᓕᖅᑯᓯᖃᑦᑎᐊᕆᐊᖃᕐᓂᖏᑦ ᐊᒻᒪᓗ ᐃᖅᑲᓇᐃᔭᖅᑎᓪᓗᒋᑦ ᑲᒪᑦᑎᐊᕆᐊᖃᕐᓂᖏᑦ ᑲᑎᒪᔨᕋᓛᑦ ᐃᓱᒪᒃᓴᖅᓯᐅᖅᑐᑦ 

ᐃᓕᖅᑯᓯᕐᒥᒃ ᖃᐅᔨᒪᔭᕆᐊᖃᕋᔭᕐᓂᖏᖕᓂᒃ ᒪᓕᒐᓕᕆᔩᑦ ᓄᓇᕗᒻᒥ ᒪᓕᒐᓕᕆᔨᒃᑯᓐᓄᑦ ᐃᓚᒋᔭᐅᒐᓱᐊᖅᑐᑦ ᒪᓕᑦᑐᒍ ᐅᑭᐅᖅᑕᖅᑐᒥ 

ᐊᕕᑦᑐᖅᓯᒪᔪᓅᕈᓐᓇᖅᑐᑦ ᒪᓕᒐᓕᕆᓗᑎᑦ ᐊᖏᕈᑎ.  
 

ᐊᔾᔨᖃᖁᓪᓗᒋᑦ ᓱᓕᔪᕐᓂᐊᕐᓂᕐᒧᑦ ᐊᒻᒪᓗ ᑭᓪᓕᓯᓂᐊᕐᓂᕐᒧᑦ ᑲᒥᓴᖓ ᖃᓄᐃᓕᐅᖁᔨᔾᔪᑎ 27, ᑕᒪᐃᓐᓂ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᖕᓂ 

ᑲᓇᑕᒥ ᖃᐅᔨᒪᑦᑎᐊᑎᑦᑎᖁᔨᓪᓗᑎᑦ ᒪᓕᒐᓕᕆᔩᑦ ᓄᓇᖃᖅᑳᖅᓯᒪᔪᑦ ᐃᓕᖅᑯᓯᖏᖕᓂᑦ ᖃᐅᔨᒪᔭᕆᐊᖃᕐᓂᖏᖕᓄᑦ ᐱᓕᒻᒪᒃᓴᐃᖁᔨᓯᒪᓂᖏᑦ, 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ ᐊᒻᒪᓗ ᒪᓕᒐᓕᕆᕙᑦᑐᑦ ᐃᓕᖅᑯᓯᖃᑦᑎᐊᕆᐊᖃᕐᓂᖏᑦ ᐊᒻᒪᓗ ᐃᖅᑲᓇᐃᔭᖅᑎᓪᓗᒋᑦ 

ᑲᒪᑦᑎᐊᕆᐊᖃᕐᓂᖏᑦ ᑲᑎᒪᔨᕋᓛᑦ ᖃᐅᔨᓴᖅᑐᑦ ᒪᓕᒐᓕᕆᔩᑦ ᓄᓇᕗᒻᒥ ᒪᓕᒐᓕᕆᔨᒃᑯᓐᓄᑦ ᐃᓚᒋᔭᐅᒐᓱᐊᖅᑐᑦ ᑖᒃᑯᑎᒎᓇᖅ ᐅᑭᐅᖅᑕᖅᑐᒥ  

ᐊᕕᑦᑐᖅᓯᒪᔪᓅᕈᓐᓇᖅᑐᑦ ᒪᓕᒐᓕᕆᓗᑎᑦ ᐊᖏᕈᑎ ᐃᓚᐅᖃᑕᐅᖃᑦᑕᕐᓂᐊᕐᒪᖔᑦ ᓄᓇᕗᒻᒨᖓᔪᓂᑦ, ᐃᓄᖕᓄᑦ ᐋᖅᑭᓱᖅᑕᐅᓯᒪᔪᒥᒃ ᐊᒻᒪᓗ 

ᐃᓄᖕᓄᑦ ᓯᕗᒃᑲᖅᑕᕈᑕᐅᔪᒥᒃ ᐃᓕᖅᑯᓯᖏᖕᓂᑦ ᖃᐅᔨᒪᓕᕐᓂᐊᕐᓂᖏᖕᓄᑦ ᐱᓕᒻᒪᒃᓴᖅᑕᐅᖃᑦᑕᕋᔭᖅᑐᓂᑦ. 

https://www.lawsociety.nu.ca/en/news/november-16-17-and-21-events-code-conduct-and-aboriginal-law
https://www.lawsociety.nu.ca/en/news/november-16-17-and-21-events-code-conduct-and-aboriginal-law
https://www.lawsociety.nu.ca/sites/default/files/public/NU%20Code%20of%20Conduct_%20Adopted%20June%2016%202022%20FINAL.pdf
https://www.lawsociety.nu.ca/sites/default/files/public/NU%20Code%20of%20Conduct_%20Adopted%20June%2016%202022%20FINAL.pdf
https://www.lawsociety.nu.ca/sites/default/files/public/Mandatory%20Reading%20List_Updated%20(Links)_July%202022.pdf


 

ᐅᓪᓗᒥᐅᔪᖅ ᐱᒋᐊᓕᓵᖅᑎᓪᓗᒋᑦ, ᑕᒪᓐᓇ ᐱᓕᕆᔭᐅᔪᖅ ᓯᕗᓪᓕᐅᔾᔭᒻᒪᕆᐅᕗᖅ ᑲᒪᒋᔭᐅᔾᔪᑎᒃᓴᖅ ᓯᕗᒧᐊᒍᑎᒋᔭᐅᓂᐊᖅᑐᓂ. ᒪᓕᒐᓕᕆᕙᑦᑐᑦ 

ᐃᓕᖅᑯᓯᖃᑦᑎᐊᕆᐊᖃᕐᓂᖏᑦ ᐊᒻᒪᓗ ᐃᖅᑲᓇᐃᔭᖅᑎᓪᓗᒋᑦ ᑲᒪᑦᑎᐊᕆᐊᖃᕐᓂᖏᑦ ᑲᑎᒪᔨᕋᓛᑦ ᓂᕆᐅᑦᑐᑦ ᐱᕙᓪᓕᐊᓛᓕᕐᓂᕐᒥᓂᒃ ᐊᒻᒪᓗ 

ᑲᑐᔾᔨᓗᑎᑦ ᓇᓗᓇᐃᔭᖅᓯᒪᔪᑯᓗᓐᓂᒃ ᑕᒪᔅᓱᒥᖓ ᐱᓕᕆᐊᕆᔭᐅᔪᒥᒃ ᑭᖑᓪᓕᕐᒥᒃ ᐅᓂᒃᑳᓕᐅᕐᓇᑉ ᐊᕐᕌᒍᖓᓂ. 

 

 

 

III. ᐅᓐᓂᕐᓘᑏᑦ 

 

ᒪᓕᒐᓕᕆᕙᑦᑐᑦ ᐃᓕᖅᑯᓯᖃᑦᑎᐊᕆᐊᖃᕐᓂᖏᑦ ᐊᒻᒪᓗ ᐃᖅᑲᓇᐃᔭᖅᑎᓪᓗᒋᑦ ᑲᒪᑦᑎᐊᕆᐊᖃᕐᓂᖏᑦ ᑲᑎᒪᔨᕋᓛᑦ ᓯᕗᓂᐊᒍᑦ 

ᖃᓄᐃᓕᐅᕈᑎᖃᖅᐸᓪᓕᐊᓯᒪᕗᑦ ᑲᒪᒋᔭᖃᖁᓪᓗᒋᑦ ᐅᓐᓂᕐᓘᑕᐅᔪᓂᒃ ᐱᔪᓐᓇᖅᑎᑕᐅᓯᒪᙱᑦᑐᑦ ᒪᓕᒐᓕᕆᖃᑦᑕᖅᑐᓄᑦ ᐅᓐᓂᕐᓘᑕᐅᓲᑦ 

ᑲᑎᒪᔨᕋᓛᕐᓄᑦ ᐊᖏᖅᓯᒪᓪᓗᑎᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ ᐊᐅᓚᑦᑎᔨᒻᒪᕆᖓᓂᒃ ᐊᒻᒪᓗ ᐊᑐᓕᖁᔭᓕᐅᖅᑐᑎᑦ ᑖᒃᑯᓄᖓ 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ ᐊᐅᓚᑦᑎᔨᖏᖕᓄᑦ ᑕᐃᒪᐃᑦᑕᕆᐊᖃᖅᑐᑎᑦ. ᐅᓐᓂᕐᓘᑏᑦ ᐋᖅᑭᒍᑎᒋᔭᐅᓲᑦ 

ᐃᓚᒋᔭᐅᓪᓚᑦᑖᖅᑐᖃᓕᕐᓗᓂ ᐅᕝᕙᓘᓐᓃᑦ ᑭᓪᓕᖃᖅᑐᒃᑯᑦ ᐃᖅᑲᖅᑐᐃᕕᑉ ᓵᖓᓅᖃᑦᑕᕈᓐᓇᐅᑎᓂᑦ ᓇᓗᓇᐃᒃᑯᑕᖅᑖᖅᑎᑕᐅᓪᓗᑎᑦ, 

ᐅᕝᕙᓘᓐᓃᑦ ᖁᔭᓈᖅᑕᐅᖁᔨᓪᓗᑎᑦ ᐱᔨᑦᑎᕋᕐᓂᕆᕙᑦᑕᖏᖕᓂᑦ ᒪᓕᒐᓕᕆᔩᑦ. 

 

ᐱᓕᕆᐊᖃᐃᓐᓇᕋᓱᐊᖅᑐᑦ ᐅᔾᔨᖅᓱᓕᖅᑎᑦᑎᓇᓱᒃᑐᑎᑦ ᑲᓇᑕᓕᒫᕐᒥ ᐊᒻᒪᓗ ᐅᑭᐅᖅᑕᖅᑐᑉ ᐊᕕᑦᑐᖅᓯᒪᓂᖓᓂᒃ ᒪᓕᑦᑕᐅᔭᕆᐊᓕᓐᓂᒃ 

ᒪᓕᒐᓕᕆᓂᕐᒥᒃ ᐃᖅᑲᓇᐃᔭᕈᓐᓇᖁᓪᓗᒋᑦ ᓄᓇᕗᒻᒥ ᓯᕗᓪᓕᐅᔾᔭᐅᖏᓐᓇᖅᐳᖅ ᑖᒃᑯᓄᖓ ᒪᓕᒐᓕᕆᕙᑦᑐᑦ ᐃᓕᖅᑯᓯᖃᑦᑎᐊᕆᐊᖃᕐᓂᖏᑦ 

ᐊᒻᒪᓗ ᐃᖅᑲᓇᐃᔭᖅᑎᓪᓗᒋᑦ ᑲᒪᑦᑎᐊᕆᐊᖃᕐᓂᖏᑦ ᑲᑎᒪᔨᕋᓛᑦ. ᖄᖓᒍᒃᑲᓐᓂᖅ ᑐᑭᓯᒋᐊᖅᑎᑦᑎᓪᓗᑎᑦ ᑭᓲᒻᒪᖔᖅ ᒪᓕᒐᓕᕆᓂᐅᕙᑦᑐᖅ 

ᓄᓇᕗᒻᒥ ᐃᖅᑲᓇᐃᔮᕆᔭᐅᓗᓂ, ᒪᓕᒐᓕᕆᕙᑦᑐᑦ ᐃᓕᖅᑯᓯᖃᑦᑎᐊᕆᐊᖃᕐᓂᖏᑦ ᐊᒻᒪᓗ ᐃᖅᑲᓇᐃᔭᖅᑎᓪᓗᒋᑦ ᑲᒪᑦᑎᐊᕆᐊᖃᕐᓂᖏᑦ 

ᑲᑎᒪᔨᕋᓛᑦ ᑐᑭᒧᐊᑦᑎᑦᑎᒃᑲᓐᓂᓛᕐᒥᔪᑦ ᐃᖅᑲᓇᐃᔭᖃᑎᖃᕐᓗᑎᑦ ᓯᓚᑖᓃᑦᑐᒥᒃ ᒪᓕᒐᓕᕆᔨᒥᒃ ᑐᓂᐅᖅᑲᐃᓗᑎᑦ ᑐᓴᖅᑎᑦᑎᔾᔪᑎᓂᒃ 

ᒪᓕᒐᓕᕆᔨᐅᔪᓄᑦ. 

   

 

ᑐᕌᖓᔪᑦ ᑖᒃᑯᓄᖓ ᐅᖃᓕᒫᕋᒃᓴᑦ: 

 

ᐋᖅᑭᓱᖅᑕᐅᓯᒪᔪᑦ ᒪᓕᑦᑕᐅᔭᕆᐊᓖᑦ ᐱᓕᕆᔨᒻᒪᕆᐅᔪᑦ ᐃᓕᖅᑯᓯᖃᑦᑎᐊᕆᖃᐊᕐᓂᖏᑦᑕ ᑐᓴᕆᐊᕐᕕᖃᖅᑐᒥᓂᐅᓪᓗᑎᑦ ᐅᓂᒃᑳᓕᐊᖓ 

(ᔮᓐᓄᐊᕆ 2020) — ᓇᓕᒧᒌᙱᑦᑐᒃᑯᑦ ᑲᒪᒋᔭᐅᓂᖅ ᐊᒻᒪᓗ ᐸᕝᕕᓴᒃᑕᐅᓂᕐᒧᑦ ᐊᒻᒪᓗ ᐃᖅᑲᖅᑐᐃᕕᒻᒨᖁᔭᐅᓯᒪᔪᖅ ᐃᓚᐅᖃᑕᐅᙱᓪᓗᓂ 

ᑐᓴᐅᒪᑎᑦᑎᒍᑎᖏᑦ 

 

ᐋᖅᑭᒃᓱᖅᑕᐅᓯᒪᔪᑦ ᒪᓕᑦᑕᐅᔭᕆᐊᓖᑦ ᐱᓕᕆᔨᒻᒪᕆᐅᓂᕐᒧᑦ ᐃᓕᖅᑯᓯᖃᑦᑎᐊᕆᐊᖃᕐᓂᖏᑦ (ᐋᖅᑭᒋᐊᖅᑕᒥᓂᖅ ᐊᒃᑑᕝᕙ 2022) 

https://www.lawsociety.nu.ca/en/legal-ethics-and-practice-committee
https://www.lawsociety.nu.ca/en/legal-ethics-and-practice-committee
https://flsc.ca/wp-content/uploads/2022/10/Consultation-Report-Draft-Model-Code-Amendments-with-Draft-Rules-and-Commentary.pdf
https://flsc.ca/wp-content/uploads/2022/10/Consultation-Report-Draft-Model-Code-Amendments-with-Draft-Rules-and-Commentary.pdf
https://flsc.ca/flsc-s3-storage-pub/u/flsc-s3-storage-pub/Model%20Code%20Oct%202022%20-%20Blacklined.pdf

